
Такриз 
ба автореферати диссертатсияи Саъдуллоева Муродгул Файзибековна 
дар мавзуи «Хусусиятҳои гоявӣ, жанрӣ ва сабкии ашъори бачагонаи 
Латофат Кенцаева» барои дарёфти дараҷаи илмии номзади илми 
филология азрӯйи ихтисоси 10.01.01 - Адабиёти тоҷик;равобити адабӣ

Латофат Кенҷаева аз солҳои 80-уми асри XX дар қатори як зумра 
ҷавонони болаёқат ба адабиёти кӯдакон ва наврасони тоҷик қадамҳои 
устувор гузошта, дар интихоби мавзуъ, мазмун ва шакли баён таҷрибаи 
зиёд андӯхта, барои хонандагони хурдсол дар жанрҳои гуногуни адабӣ 
ашъори марғуб эҷод кардааст. Муҳаққиқи адабиёти кӯдакону наврасон 
Неъматҷон Файзуллоев барҳақ қайдменамояд, ки «Дар рушду инкишофи 
шеъри тасвирӣ ё тасвиргароӣ дар назми кӯдакон хидмати шоироне, ки 
охирҳои солҳои панҷоҳу аввали солҳои шастум ба арсаи адабиёт омадаанд ва 
ё маҳз дар ҳамин давра чун шоири комил ташаккул ёфтаанд, хеле бузург аст. 
Онҳо Аминҷон Шукӯҳӣ, Ғаффор Мирзо, Гулчеҳра Сулаймонӣ, Убайд Раҷаб, 
Акобир Шарифӣ, Бобо Ҳоҷӣ, Мавҷуда Ҳакимова, Озод Аминзода, Нуъмон 
Розиқ, Наримон Бақозода, Алӣ Бобоҷон ва чанд тани дигаранд, ки тавассути 
ҳунару истеъдод ва саъю кӯшиши эшон назми кӯдакони тоҷик аз нигоҳи 
мазмуну муҳтаво, шаклу сабки нигориш ва сифати асливу зотӣ хеле сайқалу 
такомул ёфт ва тасвиркорӣ аз майли асосии шеъри кӯдак ва муҳимтарин 
дастоварди бадеии он қарор гирифт». Дар ин радиф ва ё дар қатори адибони 
мазкур Латофат Кенҷаева низ дар рушди адабиёти бачагонаи тоҷик саҳми 
назаррас дорад.

Аз кори таҳқиқии Саъдуллоева М.Ф. маълум мешавад, ки Латофат 
Кенҷаева дар анвои гуногуни адабӣ қувваозмоӣ намуда, дар эҷодиёти ӯ 
ашъору достонҳои бачагона мавқеи назаррас доранд. Дар баробари ин, адиб 
муаллифи чанд қиссаи ҳаҷман хурду калон буда, ба ин восита дар инкишофи 
насри бачагонаи тоҷик низ саҳм гузоштааст. Аз ин нуқтаи назар, мавзуи кори 
илмии Саъдуллоева Муродгул Файзибековна мубрам ва муҳимму зарурӣ 
буда, масъалаҳои марбут ба рӯзгору фаъолияти эҷодӣ ва ҷанбаҳои мавзуӣ, 
жанрӣ, ҳунарӣ ва сабкии осори бачагонаи Латофат Кенҷаева бори аввал 
мавриди таҳқиқи диссертатсионӣ қарор гирифта, бо ҳамин васила ҷойгоҳ ва 
нақши адиб дар рушди адабиёти бачагонаи тоҷик муайян карда шудааст.

Аз муҳтавои автореферат маълум гардид, ки диссертатсияи аз 
муқаддима, се боб бо фарогирии фаслҳо, хулоса, тавсияҳо оид ба истифодаи 
амалии натиҷаҳои таҳқиқ, рӯйхати адабиёт ва нашри таълифоти илмӣ иборат 
мебошад. Дар муқаддима мубрамии мавзуи таҳқиқ, дараҷаи таҳқиқи он, 
робитаи таҳқиқ бо барномаҳо ва мавзуъҳои илмӣ, мақсадиу вазифаҳои 
таҳқиқ, объект ва предмети таҳқиқ, асосҳои назарӣ ва методологии таҳқиқ, 
сарчашмаҳои таҳқиқ, навгонии илмии диссертатсия, нуктаҳои асосии ба 
ҳимоя пешниҳодшаванда, аҳаммияти назарӣ ва амалии таҳқиқ, мутобиқати 
мавзуи диссертатсия бо шиносномаи ихтисоси илмӣ, саҳми шахсии 
довталаби дараҷаи илмӣ, тасвиби амалии натиҷаҳои таҳқиқ, нашри 
таълифоти илмӣ дар мавзуи диссертатсия ва сохтору ҳаҷми кор дар доираи 
талаботи мавҷуда баррасӣ гардидаанд.

Дар боби якуми диссертатсия - «Рӯзгор ва осори Латофат Кенҷаева» 
масъалаҳои марбут ба зиндагинома ва фаъолияти эҷодии адиб мавриди 
таҳқиқ ва баррасӣ қарор гирифтааанд.

Боби дуюми диссертатсия - «Мавзуъ ва муҳтавои ашъори бачагонаи 
Латофат Кенҷаева» унвон дошта, аз се фасл фароҳам омада, дар ин фаслҳо 
таносуби ҳақиқати воқеӣ ва бадеӣ дар назми Латофат Кенҷаева, мавзую 
муҳтавои ашъор ва навпардозиҳо адиб дар ин самт ба доираи таҳқиқ фаро 
гирифта шудаанд.

Боби сеюми диссертатсия «Хусусиятҳои жанрӣ ва ҳунарии осори 
бачагонаи Латофат Кенҷаев» ном дошта, дар се фасли он таҳқиқи 
хусусиятҳои жанрӣ, сабкӣ ва ҳунарии ашъори бачагонаи шоир сурат 
гирифтааст. Дар ин боб ҳунари шоирии Латофат Кенҷаева ҳарчи бештар 
собит шуда, таъини нақши ӯ дар рушди шеъри бачагона, хусусан, шеъри 
бачагонаи замони Истиқлол сурат гирифтааст.

Диссертант аз баррасии мавзуъ ва масъалаҳои таҳқиқӣ ба хулоса ва 
натиҷагириҳои ҷолиби таваҷҷуҳ расида, онҳоро дар 20 банд манзури хонанда 
намудааст.

Дар автореферати Саъдуллоева Муродгул Файзибековна дар баробари 
дастовардҳои назаррас баъзе камбудиҳо низ ба назар расида, зикри чанд 
нуктаро зарур меҳисобем:

1. Ба назари мо, адабиёти бачагона бо эҷодиёти шифоҳии халқ 
пайванди ногусастанӣ дошта, зимни таҳқиқи осори бачагонаи Латофат 
Кенҷаева муайян намудани таъсири адабиёти гуфторӣ ба осори адиб ва

сабки эҷодии ӯ зарурат дошт. Ҳамчунин, мавқеи корбурди аносири гуногуни 
назму насри шифоҳӣ дар эҷодиёти Латофат Кенҷаева таъин мешуд, ин кори 
таҳқиқӣ ҳусну зиннати аз ин ҳам бештар пайдо мекард.

2. Дар автореферати ҷо-ҷое ғалатҳои имлоӣ ва техникӣ ба назар 
мерасанд, ки ба ҳукми далел саҳифаҳои 6, 11, 14, 22-ро зикр намудан мумкин 
аст.

Дар умум, автореферати диссертатсияи Саъдуллоева Муродгул 
Файзибековна дар мавзуи «Хусусиятҳои ғоявӣ, жанрӣ ва сабкии ашъори 
бачагонаи Латофат Кенҷаева» ба талаботи таҳияи авторефератҳо ҷавобгӯ 
буда, муаллифи он сазовори дарёфти дараҷаи илмии номзади илми 
филология аз рӯйи ихтисоси 10.01.01 - Адабиёти тоҷик; равобити адабӣ 
мебошад.

Номзади илми филология, 
Директори Муассисаи давлатии 
«Пажӯҳишгоҳи илмӣ-тадқиқотии 
фарҳанг ва иттилооти Вазорати л л 
фарҳанги Ҷумҳурии Тоҷикистон» 
29.08.2023.

Аминов А.Ҳ.

Суроға: 734018, Ҷумҳурии Тоҷикистон, 
шаҳри Душанбе, кӯчаи Н. Қарабоев, 17. 
Тел: (+992) 934-62-63-46.
Е-таП: гаЬош_81@таИ.ги

Имзои Аминов Абдуфатоҳро тасдиқ мекунам: 
нозири кадри Пажӯҳишгоҳи илмӣ- 
тадқиқотии фарҳанг ва иттилоот

Суроға: 734018, Ҷумҳурии Тоҷикистон, 
шаҳри Душанбе, кӯчаи Н. Қарабоев, 17. 
Тел: (+992) 233-58-84;.
Е-шаП: у1агЬап§98@§таИ.ги 
29.08.2023.

